
Berthold Léthe der Vogt von Bulach und sein Sohn Konrad der Kirchherr
von Haiterbach geben zur Bezahlung einer Schuld einen halben Hof in
Pfrondorf.

Ohne Ortsangabe, 1296. September 12.

Ich Bertholt voget Lothe von Bilach und ich Cinrat der kilcher von Hait-
terbach des vor genanten vogtes stin dtin kunt allen den, die diesen brief
sehent lesen oder horent lesen, und verjehen offenlich an disen briefen, daz
wir mit vro Methiltde hern Abrethes seligen des Blietregers elicher frowen
und mit iren kinden umbe daz git unde umbe die schulde, die wir demme
vor genanten hern Abrethe seligen schuldig warn, mit unserme gemainen wille
wissende unde rat minneclich geschaiden sin mit vro Methilt unde iren kin-
den willen unde wissent also, daz wir han gegeben dir vor genanten Methilt
und allen iren erben uf unser dail des hoves ze Phrtindorf der halber unser ist
und halber Benzen Lupen von Wilperg unsers dothermannes, funfe malter
kern unde fiinfe malter rocken unde zehen malter habern unde ain malter
erwessen ze rether erbeschaft eweclich ze geben und ze enphahen ummer me
nach rether erbeschaft vridelich und geruweclich ane alle widerrede. Unde
swer denne maier uf disemme vor genanten hove ist, der sol dir vor gesaiten
Methilt oder irn erben daz vor genante gelt entwrtden ze Wilberg an allen
furzogge und sol ouch von ersten ir geltdes gewert werden, waz ieman von
unserm dail dehainer slathe korn enphahe. Und wer ouch, daz uf unserm dail
dez vor genanten hoves nith me wrde den des vor genanten gttes, daz suln
wir in geben und entwrtden ane alle widerrede. Und furjehen ouch offenlich
an disen briefen, daz wir vro Methilt und ire kint und ir erben niemer suln
geirren an disem gelt und furzihen uns und unser erben umbe dis vor geschri-
ben gelt gegen vro Methilt und irn erben alles des rethes, daz unz git mothe
sien, ez wer gaischilch oder weltliche, und stln otich wir ledig sien der schulde
und des gutes gegen vro Methilt und irn erben, daz wir hern Abreth seligen
schuldig waren. Und daz dis alles sament stete belibe und ewig, so haben
wir in diesen brief geben beingesidelt mit unser beder ingesidel und mit der
steten ingesidel von Wilberg und mit graven Burcart ingesidel unsers herren
ze ainem urkunde und ze ainer urbezugunge alles des, daz hie vor geschriben
stat.

Dis geschach, do von gotes geburtde man zalt zwelf hundert jar und ntzing
jar in deme sehsten jar, an der nehesten mitdewoche nach unserr vorowen dag

der jungesten, und warn an dirre schidunge: bruder Sifrit von Halle und bru-
der Hainrich des vor genanten hern Abrethes sun, minche von Mulnbrunne,
bruder Walter der Brediger von Phorzhain, der schuler von Rordorf und der
junge Dieme von Kalwe, die diese sache also schieden, als do vor geschriben
stat. Diz sint die geztige: Bertholt von Schonebrunne, Hainrich der Vischer,
Albreth Gelpfraat, Ulrich der Snizzer burger von Bulach und Bertholt von
Phorzhain, Dirberg, Nicolaus Liipe, Wernher der alte schultaisse burger von
Wilperg und Cunrat der hovesehse des vor genanten hoves und vil ander
biderbe liite von Bulach, von Wilberg und ouch von Phrundorf.

Textabdruck folgt dem Original (italienisches Perg.).

Siegel, 1) des Grafen Burkhard von Hohenberg, Bruchstiick, s. WUB, Bd. VII, S.
103, Nr. 2159 und S. 331, Nr. 2453. 2) abgegangen. 3) der Stadt Wildberg, rund,
Bruchstiick mit dem hohenbergischen geteilten Schild; von der Umschrift nur ein
paar Buchstaben erhalten. 4) des Kirchherrn Konrad von Haiterbach, spitzoval,
c. 36, 24 mm., Maria stehend mit dem Jesuskind auf den Armen, das die Rechte

segnend auf einen knieenden Beter ausstreckt; von der Umschrift: . . RECTOR . .
.E.IN.HAITerBA . ..

